ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	                                 
                 ՀՀ ֆինանսների նախարարություն
	19․02․2024

	
	01/34/3155-2024

	Նախագծով նախատեսվում է ՀՀ կրթության, գիտության, մշակույթի և սպորտի նախարարության կողմից իրականացվող «1193. Համընդհանուր ներառական կրթության համակարգի ներդրում» ծրագրի «11001. Մանկավարժահոգեբանական աջակցության ծառայություններ և  կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառումից նվազեցնել 17,228.0 հազ. դրամ և այն ուղղել «1146. Հանրակրթության ծրագիր» ծրագրի «11027. Պետական հանրակրթական ուսումնական հաստատության տնօրենի հավակնորդների զարգացման ծրագրերի փորձաքննության իրականացում» միջոցառմանը (այսուհետ՝ Միջոցառում): 
Միջոցառման գծով հայտարարված դրամաշնորհային մրցույթի արդյունքների հիման վրա ՀՀ ԿԳՄՍ նախարարության կողմից պայմանագրեր են կնքվել «Կրթություն և համերաշխություն» արհեստակցական կազմակերպության և «Մասնակցային դպրոց» կրթական հիմնադրամի հետ՝ համապատասխանաբար 16,410.0 և 15,863.0 հազ. դրամի չափով կամ՝ ընդամենը 32,273.0 հազ.դրամ (ընդ որում, նշված կազմակերպությունների հետ կնքված՝ պետության կողմից դրամաշնորհի ձևով տրամադրվող գումարների վերաբերյալ պայմանագրերում հղում է կատարվում ՀՀ կառավարության 28.12.2023թ. N2323-Ն որոշմամբ նախատեսված գումարին):
Այդ կապակցությամբ հարկ է նշել, որ 2024թ. բյուջետային քննարկումների ընթացքում վերոնշված Միջոցառման գծով ՀՀ ԿԳՄՍ նախարարության հայտն ամբողջությամբ բավարարվել է և նշված նպատակով ծրագրավորվել է 15,045.0 հազ. դրամ, ուստի պարզաբանման անհրաժեշտություն ունի՝ պետական բյուջեով նախատեսված գումարից ավելի գումարների շրջանակներում պայմանագրերի կնքումը, պետական բյուջեի համար լրացուցիչ պարտավորությունների ստանձնումը: 
Ինչ վերաբերում է 1193 ծրագրի 11001 միջոցառման գծով առաջացած տնտեսումներին, ապա դրանք, համաձայն ՀՀ կառավարության 28.12.2023թ. N2323-Ն որոշման 4-րդ կետի 13-րդ ենթակետի՝ ենթակա են փոխանցման ՀՀ կառավարության պահուստային ֆոնդ:

	   Չի ընդունվել, քանի որ 2024 թվականի ՀՀ պետական բյուջեով նախատեսվել էր պետական հանրակրթական ուսումնական հաստատության տնօրենի մրցույթ 212 դպրոցում, որի իրականացման համար  հաստատվել էր 15,045,0 հազար դրամ, և 2023 թվականից շարունակում է թափուր մնալ ևս 153 դպրոցի տնօրենի հաստիք,ապա 2024 թվականին անհրաժետություն է առաջացել ևս 153 դպրոցում մրցույթ հայտարարել , այսինքն շուրջ 365 դպրոցի տնօրենի մրցույթ և հիմք ընդունելով ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 22-ի N 2599-Ա/2 հրամանը՝ «Պետական հանրակրթական ուսումնական հաստատության  տնօրենի պաշտոնի թափուր տեղի մրցույթի հավակնորդի զարգացման ծրագրի  փորձաքննությունն իրականացնելու համար» հայտարարված դրամաշնորհի հատկացման մրցույթի արդյունքները՝ ՀՀ կրթության, գիտության, մշակույթի և սպորտի նախարարի 2023 թվականի նոյեմբերի 20-ի N 2417-Ա/2 հրամանով հաստատված մրցութային հանձնաժողովի 2023 թվականի դեկտեմբերի 18-ի նիստի արձանագրություն N 3-ը, նախարարությունը 2024 թվականի հունվարի 23-ին ՀՀ 2024 թվականի պետական բյուջեի 1146 «Հանրակրթության ծրագիր» ծրագրի 11027 «Պետական հանրակրթական ուսումնական հաստատության տնօրենի հավակնորդների զարգացման ծրագրերի փորձաքննության իրականացում միջոցառման շրջանակում  հաղթող ճանաչված կազմակերպությունների՝ Կրթություն և համերաշխություն» արհեստակցական կազմակերպության (գումարի չափը 16 410 000 ՀՀ դրամ) և «Մասնակցային դպրոց» կրթական հիմնադրամի (գումարի չափը 15 863 000 ՀՀ դրամ) հետ կնքել է համապատասխան պայմանագրեր՝ գործընթացի կատարումը պատշաճ ապահովելու համար։ 
  

	                   ՀՀ վարչապետի աշխատակազմ
	

	
	

	


	



